
Rezime/Abstract

Rezultati istraživanja su pokazali kako nastavnici u našim školama shvataju važnost ekološkog odgoja i obrazovanja i
zaštite okoliša kao savremenog načina razmišljanja (održivi razvoj), ali uočavaju potrebu interdisciplinarnog pristupa u
nastavnom radu, što znači da se ekološki sadržaji mogu integrisati kroz sve nastavne predmete nastavnog plana
(ekologizacija školskog curiculuma). Istaknuto je da ekološki odgoj i obrazovanje predstavlja jedno od modernih odgojnih
područja pedagogije kao nauke o savremenom odgoju, i da ga treba integrisati u nastavnom planu i programu u sva
predmetna područja. U radu se ističe važnost vannastavnih aktivnosti u cilju razvoja ekološkog aktivizma kod mladih.
Posebno je istaknuto da se ovakvo razmišljanje može realizirati samo kroz nastavne planove i programe kako u nižim tako i
u višim razredima osnovnih škola. Potvrđeno je kako ekologija pruža korisna znanja koja su teorijska osnova za racionalno
raspolaganje prirodnim dobrima. Iz ovoga se dolazi da važnog zaključka, da je cilj ekoloških istraživanja primjena stečenih
znanja u rješavanju praktičnih životnih problema vezanih za zaštitu i unapređenje ranije uspostavljenog ekosistema.
Potvrđuje se da će čovjek sebi obezbijediti sigurniju budućnost samo boljim razumijevanjem odnosa, pedagoškom
komunikacijom sa okolišem i poštivanjem prirodnih zakona.Na osnovu provedenog istraživanja i interpretacije dobijenih
rezultata potvrđene su sve pothipoteze i osnovna hipoteza. Dokazano je da u sadašnje vrijeme, zahvaljujući razvoju
ekologije, sve veći broj ljudi na Zemlji prihvata ekološki način razmišljanja, a samim tim, povećava se i broj ekološki
osviještenog stanovništva na njoj.

